
PREASRÁITEAS
LENA EISIÚINT LÁITHREACH

FOILSÍONN AN tÚDARÁS UM FHORFHEIDHMIÚ CORPARÁIDEACH 
AN TUARASCÁIL Ó NA CIGIRÍ ARD-CHÚIRTE


D’fhoilsigh an tÚdarás um Fhorfheidhmiú Corparáideach inniu an Tuarascáil ó na Cigirí ar cheap an Ard-Chúirt iad chun imscrúdú a dhéanamh ar chúrsaí Independent News & Media PLC. Tá an Tuarascáil ar fáil ar shuíomh Gréasáin an Údaráis um Fhorfheidhmiú Corparáideach[footnoteRef:1]. [1:  https://cea.gov.ie ] 


Is mian leis an Údarás um Fhorfheidhmiú Corparáideach buíochas ó chroí a ghabháil leis an Uas. Sean Gillane SC agus leis an Uas. Richard Fleck CBE, na Cigirí, as glacadh leis an ainmniúchán chun gníomhú mar Chigirí agus as a ndícheall le linn dóibh a bhfeidhmeanna reachtúla a chur i gcrích.

Fuair an tÚdarás um Fhorfheidhmiú Corparáideach an Tuarascáil ó na Cigirí tráthnóna Déardaoin an 25 Iúil 2024. D’iarr an Chúirt ar na páirtithe ar tugadh an Tuarascáil dóibh a chur in iúl an gcreideann siad gur cheart nó nár cheart an Tuarascáil a fhoilsiú ina hiomláine, i.e., gan aon fhaisnéis a chur in eagar nó gan aon srianta. Thar na laethanta ina dhiaidh, rinne an tÚdarás um Fhorfheidhmiú Corparáideach réamh-athbhreithniú ar an Tuarascáil agus, ar bhonn an athbhreithnithe sin, tháinig sé ar an gconclúid gur cheart an Tuarascáil a fhoilsiú ina hiomláine. Bhí an tuairim chéanna ag na páirtithe eile uile ar tugadh an Tuarascáil dóibh.

Déanfaidh an tÚdarás um Fhorfheidhmiú Corparáideach mionscrúdú anois ar an Tuarascáil, lena n-áirítear anailísí, fionnachtana agus conclúidí na gCigirí. 

Ní bheadh sé cuí don Údarás um Fhorfheidhmiú Corparáideach aon tuairimí eile a chur in iúl go dtí go mbeidh an scrúdú sin curtha i gcrích agus go dtí go mbeidh sé socraithe ag an Údarás um Fhorfheidhmiú Corparáideach cén gníomh, más ann, ba cheart a dhéanamh de bhun ábhar na Tuarascála.

CRÍOCH/


AN tÚDARÁS UM FHORFHEIDHMIÚ CORPARÁIDEACH
31 IÚIL 2024
I gcás ceisteanna ó na meáin, déan teagmháil le:

Barbara Wiseman Uas.
Bainisteoir Cumarsáide Sinsearach
media@cea.gov.ie | 087 7452409



NÓTA D’EAGARTHÓIRÍ


An tÚdarás um Fhorfheidhmiú Corparáideach
Bunaíodh an tÚdarás um Fhorfheidhmiú Corparáideach sa bhliain 2022 agus is é gníomhaireacht na hÉireann um fhorfheidhmiú dhlí na gcuideachtaí é. Áirítear na nithe seo le feidhmeanna an Údaráis um Fhorfheidhmiú Corparáideach:

· comhlíonadh Acht na gCuideachtaí, 2014, a spreagadh,

· imscrúdú a dhéanamh ar sháruithe amhrasta ar Acht na gCuideachtaí, 2014,

· gníomhaíocht chuí forfheidhmiúcháin a dhéanamh mar fhreagairt do sháruithe sainaitheanta ar dhlí na gcuideachtaí,

· maoirseacht a dhéanamh ar na gníomhaíochtaí de chuid leachtaitheoirí cuideachtaí dócmhainneacha, agus

· córas um shrian agus um dhícháiliú a oibriú i leith stiúrthóirí cuideachtaí dócmhainneacha.


An Cuspóir atá le Cigireacht
Foráiltear le halt 748 d’Acht na gCuideachtaí, 2014, go bhféadfaidh an Ard-Chúirt, ar iarratas ón Údarás um Fhorfheidhmiú Corparáideach, Cigire amháin nó níos mó a cheapadh do chuideachta. Is é an cuspóir atá le cigireacht ná imscrúdú ar chúrsaí na cuideachta atá i gceist a éascú agus tuairisciú a dhéanamh ar na cúrsaí sin ar cibé modh a ordóidh an Ard-Chúirt. Is ábhar don Ard-Chúirt iad téarmaí tagartha Cigirí, dá bhrí sin.


Cúlra na Cigireachta
Nochtaí cosanta agus an t-imscrúdú a lean iad
Cheap an Ard-Chúirt beirt Chigirí do Independent News & Media PLC (INM) tar éis iarratas a bheith déanta ag comhlacht réamhtheachtach an Údaráis um Fhorfheidhmiú Corparáideach, eadhon Oifig an Stiúrthóra um Fhorfheidhmiú Corparáideach, i mí an Mhárta 2018. 

Ba iad seo forais an iarratais sin:

i. dhá nochtadh chosanta a fuair Oifig an Stiúrthóra um Fhorfheidhmiú Corparáideach. Fuarthas an chéad nochtadh ón Uas. Robert Pitt, Príomhoifigeach Feidhmiúcháin INM ag an am, i mí na Samhna 2016, agus fuarthas an dara nochtadh ón Uas. Ryan Preston, Príomhoifigeach Airgeadais INM ag an am, i mí na Nollag 2016, agus

ii. an t-imscrúdú iartheachtach a rinne Oifig an Stiúrthóra um Fhorfheidhmiú Corparáideach ar nithe gaolmhara.



Ba mar thoradh ar na nochtaí cosanta a dtagraítear dóibh thuas a chuir Oifig an Stiúrthóra um Fhorfheidhmiú Corparáideach tús le himscrúdú ar INM. Thar an tréimhse ina dhiaidh sin ó mhí Eanáir 2017 go dtí mí an Mhárta 2018, d’eisigh Oifig an Stiúrthóra um Fhorfheidhmiú Corparáideach 33 éileamh reachtúla san iomlán chuig páirtithe iomchuí ar dhoiciméid, ar fhaisnéis agus ar mhíniúcháin, eadhon:

	
	2017
	2018
	Iomlán

	
	
	
	

	Éilimh a eisíodh faoi alt 778 d’Acht na gCuideachtaí, 2014 
	5
	2
	7

	
	
	
	

	Éilimh a eisíodh faoi alt 780 d’Acht na gCuideachtaí, 2014
	6
	0
	6

	
	
	
	

	Éilimh a eisíodh faoi alt 784 d’Acht na gCuideachtaí, 2014
	17
	0
	17

	
	
	
	

	Éilimh a eisíodh faoi alt 166 d’Acht na gCuideachtaí, 2014
	2
	1
	3

	
	
	
	

	Iomlán
	30
	3
	33




Le linn na tréimhse sin, d’éist an Ard-Chúirt freisin iarratas ón Uas. Leslie Buckley, iar-Chathaoirleach INM, a bhain le dearbhuithe pribhléide gairmiúla dlí. Éisteadh an t-iarratas sin os comhair an Bhreithimh Onóraigh Kelly, Uachtarán na hArd-Chúirte ag an am, agus tugadh an breithiúnas i mí Feabhra 2018. Tá cóip den bhreith sin ar fáil anseo.

Ábhair imní Oifig an Stiúrthóra um Fhorfheidhmiú Corparáideach 
Faoi mhí an Mhárta 2018, agus ag teacht sna sála ar a gníomhaíocht imscrúdaitheach, shainaithin Oifig an Stiúrthóra um Fhorfheidhmiú Corparáideach na saincheisteanna seo a leanas arbh amhlaidh, de réir a measúnaithe, ba cheart tuilleadh imscrúdaithe a dhéanamh orthu. Faoin am sin, tháinig Oifig an Stiúrthóra um Fhorfheidhmiú Corparáideach ar an tuairim nach réiteofaí na nithe a bhí gan réiteach dá n-eiseofaí tuilleadh éilimh reachtúla ach, ina ionad sin, go mbeadh gá le Cigirí a bheith á gceapadh ag an Ard-Chúirt chun na nithe sin a bhí gan réiteach fós a réiteach. 

Is iomchuí chuige sin go dtugtar do Chigirí atá ceaptha ag an Ard-Chúirt cumhachtaí imscrúdaithe atá níos mó ná iad sin atá ar fáil d’Oifig an Stiúrthóra um Fhorfheidhmiú Corparáideach nó don Údarás um Fhorfheidhmiú Corparáideach, lena n-áirítear, mar shampla, na cumhachtaí chun ceangal a chur ar dhaoine freastal agus chun fianaise a thógáil faoi mhionn. 

Ba mar a leanas a bhí na príomh-shaincheisteanna ar sainaithníodh gur ghá tuilleadh imscrúdaithe a dhéanamh orthu:

i. rochtain a bheith á fáil ag tríú páirtithe ar chórais TF INM agus bailiú, asbhaint agus/nó próiseáil na sonraí a choimeádtar istigh iontu,

ii. an rún a bhí ag INM Newstalk Radio a fháil mar éadáil,

iii. an rún chun táille ratha a íoc le Island Capital i ndáil le diúscairt an tsealúchais a bhí ag INM in APN News & Media Limited, 

iv. an fhreagairt ó Bhord INM do na nochtaí a rinne an tUas. Pitt agus an tUas. Preston agus do na nochtaí a ndearna siad iarracht iad a dhéanamh,
v. cé acu a nocht nó nár nocht an tUas. Leslie Buckley, Cathaoirleach INM ag an am, faisnéis ón taobh istigh go neamhdhleathach do thríú páirtithe, agus an fhreagairt ó Bhord INM ar é a chur ar an eolas faoin gcéanna, agus

vi. cé acu a nocht nó nár nocht an tUas. Leslie Buckley, Cathaoirleach INM ag an am, faisnéis a bhí rúnda do INM (lenar áiríodh comhairle dlí a fuair INM, ach gan a bheith teoranta di) do thríú páirtithe, agus an fhreagairt ó Bhord INM ar é a chur ar an eolas faoin gcéanna.

Imeachtaí Athbhreithnithe Bhreithiúnaigh
Lom láithreach tar éis an t-iarratas ar Chigirí a cheapadh a thaisceadh leis an Ard-Chúirt, thionscain INM imeachtaí i gcoinne Oifig an Stiúrthóra um Fhorfheidhmiú Corparáideach inar lorgaíodh athbhreithniú breithiúnach a dhéanamh ar an gcinneadh ó Oifig an Stiúrthóra um Fhorfheidhmiú Corparáideach imeachtaí a thaisceadh gan deis a thabhairt do INM ar an gcéad dul síos dul i ndáil chomhairle agus aighneachtaí a dhéanamh maidir le taisceadh beartaithe an iarratais ar Chigirí a cheapadh. 

Leanadh leis an gcás mar éisteacht ‘theileascóipeáilte’, i.e., breithníodh an t-iarratas ar chead agus substaint an iarratais san aon éisteacht amháin. Éisteadh an cás os comhair an Bhreithimh Onóraigh Noonan, a thug breithiúnas i mí an Mheithimh 2018. Chuir Noonan J. síos ar an iarratas mar iarratas a bhí “nuálach agus gan fasach”[footnoteRef:2] agus luaigh sé gur dheimhin leis gurbh amhlaidh, mar ábhar dlí, nach bhféadfaí togra den sórt sin a cheadú agus dhíbh sé an t-iarratas. Tá an breithiúnas ar fáil anseo. [2:  I mír 56.] 



Na Cigirí
Tar éis dó an t-iarratas a éisteacht i mí Iúil 2018, thug an Breitheamh Onórach Kelly, Uachtarán na hArd-Chúirte ag an am, breithiúnas i mí Mheán Fómhair 2018 (tá an breithiúnas ar fáil anseo) agus d’ordaigh sé go gceapfaí beirt Chigirí ar ainmnigh Oifig an Stiúrthóra um Fhorfheidhmiú Corparáideach iad. Ní dhearnadh aon achomharc i gcoinne na breithe sin.

Richard Fleck CBE
Is aturnae ina ghairm bheatha é an tUas. Richard Fleck CBE. Bhí an tUas. Fleck ina Chomhpháirtí (agus tá sé ina Shainchomhairleoir faoi láthair) le Herbert Smith Frehills, Londain. Bhí an tUas. Fleck ina Stiúrthóir den Chomhairle Tuairiscithe Airgeadais ón mbliain 2004 go dtí an bhliain 2014. Bhí an tUas. Fleck ina Chathaoirleach ar an mBord um Chleachtais Iniúchóireachta roimhe sin. I measc na taithí ábhartha eile atá aige, cheap Banc Shasana é mar Chigire agus thug sé comhairle maidir le roinnt imscrúduithe agus cigireachtaí reachtúla faoi dhlí cuideachtaí na Ríochta Aontaithe. De bhreis air sin, chuir sé comhairle ar a lán cuideachtaí atá liostaithe in innéacs FTSE maidir le nithe rialachais chorparáidigh. 

Seán Gillane SC
Is Abhcóide Sinsearach é an tUas. Seán Gillane. Glaodh chun an Bharra Laistigh é sa bhliain 2009, tar éis é a bheith glaoite chun an Bharra sa bhliain 1997. Is cleachtóir ag a bhfuil méid mór taithí é an tUas. Gillane, ag déanamh speisialtóireacht dó sa dlí coiriúil. Roimhe sin, bhí sé ina Abhcóide Sinsearach do Choimisiún Imscrúdaithe O’Higgins. 


Neamhspleáchas Cigirí
Is í an Ard-Chúirt a cheapann Cigirí. Tá siad neamhspleách go hiomlán ar an Údarás um Fhorfheidhmiú Corparáideach. Fuair siad a dtéarmaí tagartha ón Ard-Chúirt agus, ar a gcuid oibre a chur i gcrích dóibh, thuairiscigh siad don Ard-Chúirt. D’ordaigh an Ard-Chúirt go bhfoilseofaí an Tuarascáil ó na Cigirí.


Cumhachtaí Cigirí
Dílsítear cumhachtaí substaintiúla imscrúdaithe do Chigirí arna gceapadh ag an gCúirt. Áirítear leis na cumhachtaí sin, atá in Acht na gCuideachtaí, 2014, an chumhacht:

· chun a cheangal leabhair agus doiciméid a thabhairt ar aird[footnoteRef:3], [3:  Ailt 753 agus 754.] 


· chun a cheangal ar dhaoine freastal os comhair na gCigirí[footnoteRef:4], [4:  Ailt 753 agus 754.] 


· chun a cheangal gach cúnamh i dtaca leis an imscrúdú le réasún a thabhairt[footnoteRef:5], [5:  Ailt 753 agus 754.] 


· chun oifigigh agus gníomhairí den chuideachta agus daoine eile a cheistiú faoi mhionn i ndáil le cúrsaí na cuideachta[footnoteRef:6], agus [6:  Alt 756.] 


· faoi réir ceadú ón gCúirt agus i gcás go meastar gur gá, chun imscrúdú a dhéanamh ar chúrsaí aon chomhlachta chorpraithe eile atá gaolmhar leis an gcuideachta atá faoi imscrúdú[footnoteRef:7]. [7:  Alt 750.] 


De bhreis air sin, féadfaidh an Ard-Chúirt cibé ordacháin a thabhairt a mheasfaidh sí a bheith riachtanach nó fóirsteanach, cibé acu do na Cigirí nó d’aon duine eile, lena n-áirítear ordacháin a thabharfar d’fhonn a chinntiú go ndéanfar an t-imscrúdú a luaithe agus a neamhchostasaí is féidir[footnoteRef:8].  [8:  Alt 749.] 





Dlíthíocht ghaolmhar 
Sa bhliain 2020, thionscain an tUas. Leslie Buckley iarratas os comhair na hArd-Chúirte inar lorgaíodh scaoileadh na gCigirí ar fhorais chlaontachta. I mbreith uaidh a tugadh i mí Feabhra 2021 (atá ar fáil anseo), dhiúltaigh an Breitheamh Onórach Simons don iarratas sin. 

Ó bhí an bhliain 2018 ann, rinneadh sraith iarratas eatramhach chun na hArd-Chúirte ar chead chun rochtain a fháil ar na pléadálacha arbh iad forais an iarratais ó Oifig an Stiúrthóra um Fhorfheidhmiú Corparáideach ar Chigirí a cheapadh iad, mar atá le feiceáil anseo, agus ar chead chun na pléadálacha sin a úsáid in imeachtaí i gcoinne INM, agus in imeachtaí i gcoinne daoine eile, b’fhéidir, as sárú ar phríobháideacht agus as sárú ar chearta cosanta sonraí, mar atá le feiceáil anseo. Chomh maith leis sin, dhiúltaigh an Breitheamh Onórach Simons, i mí na Nollag 2021, do dheireadh a chur le himeachtaí ar thionscain an tUas. Karl Brophy agus an tUas. Gavin O’Reilly iad (féach anseo). 


Costais na Cigireachta
De bhun alt 762 d’Acht na gCuideachtaí, 2014, d’íoc Oifig an Stiúrthóra um Fhorfheidhmiú Corparáideach/an tÚdarás um Fhorfheidhmiú Corparáideach ar an gcéad ásc na caiteachais a bhain agus a ghabh leis an gCigireacht.

Is mar a leanas atá costais na Cigireachta go dtí seo:

	
	€000 

	
	

	Táillí Cigirí
	4,765

	
	

	Caiteachais a bhaineann le TF
	404

	
	

	Táillí saineolaithe
	87

	
	

	Táillí luathscríbhneoirí
	217

	
	

	Táillí dlí a íocadh thar ceann na gCigirí
	47

	
	

	Tacaíocht riaracháin
	72

	
	

	Costais chóiríochta
	81

	
	

	Iomlán
	5,673




Foráiltear freisin le halt 762 go bhféadfaidh an Ard-Chúirt a ordú go mbeidh comhlacht corpraithe ar déileáladh leis i dtuarascáil ó Chigirí faoi dhliteanas cibé méid de na caiteachais a ordóidh an Chúirt a aisíoc leis an Údarás um Fhorfheidhmiú Corparáideach. 



Stádas na Tuarascála ó Chigirí
De réir alt 881 d’Acht na gCuideachtaí, 2014, tá Tuarascáil ó Chigirí inghlactha in aon imeachtaí sibhialta mar fhianaise:

(a) ar na fíorais a leagtar amach ann gan cruthúnas breise, mura suífear a mhalairt, agus

(b) ar thuairim na gCigirí i ndáil le haon ní a bheidh sa Tuarascáil.

